
Os medios de comunicacién do pais.

Pasado, presente e futuro do xornalismo en galego

GRIAL PARGA

O xornalismo en galego vive nun paradoxo constitutivo: é imprescindible xusto
porque é fraxil. Sen medios propios, unha comunidade lingiistica perde non s6 un
servizo informativo, senén a capacidade de narrarse a si mesma, de construir
axenda, de producir o relato do que lle pasa e do que quere ser. E con todo, os
medios en lingua galega afrontan condiciéns estruturais que non tefien parangon
con outros contextos linguisticos comparables en Europa.

Este monogréfico de GRIAL reline catro voces que, desde posicions diferentes
—a direccién dun medio, a xestidbn dun proxecto pioneiro en dixital, a andlise
ensaistica do sector e a investigacion histérica— ofrecen un retrato do ecosistema
mediatico galego no momento presente. Non € un retrato compracente, pero
tampouco sen esperanza, e menos ainda sen memoria.

Os tres primeiros artigos comparten un diagnostico sobre o presente. O sistema
de axudas publicas aos medios en Galiza esta desefiado, de facto, para beneficiar
a prensa en castelan e relegar os medios integramente en galego a unha posicion
marxinal, tanto cuantitativa como estruturalmente. Mentres as comunidades con
linguas propias do noso contorno

—Catalufia, Euskadi, o Pais Valencia, as llles Balears— articularon politicas de
apoio que recofiecen o valor dos medios na lingua propia como peza central da
sua esfera publica, en Galiza os douscentos mil euros anuais destinados & prensa
escrita integramente en galego contrastan dolorosamente cos case dous milléns
distribuidos entre cabeceiras que apenas cumpren un minimo simbodlico de
contidos no idioma propio.

Maria Obelleiro, directora editorial de N6s Diario e, durante catro anos, do xornal
do mesmo nome, disecciona 0os mecanismos polos cales o poder politico
condiciona o ecosistema mediatico galego e, con el, o tipo de xornalismo que
chega & cidadania: subvenciéns, convenios, publicidade institucional, compra de
exemplares. A sUa analise revela que a dep...

